
 

 

4. orrialdea 

 LAN MERKATUA 

Koiuntura di-da batean 

Enplegu sorrera zertxobait apaldu da EAEn 

Eustatek egiten dituen kontu ekonomikoen arabera, enplegu sorrerak hazkunde erritmoa apaldu zuen bigarren 

hiruhilekoan, %1,7an kokatu arte, aurreko epealdian jasotako aldakuntza tasa baino hamarren bat gutxiago. 

Beraz, aurreko lau urteetan aldagai horrek jaso zituen %2,0aren inguruko emaitzetatik nabarmen beherago 

dago orain. Hain zuzen ere, lanaldi osoko lanpostu baliokideen kopurua 978.000tik gora kokatu zen, azken bost 

urteko denboran inoiz jaso den zenbakirik gorena baita. Bost urte horietan, krisian galdu ziren 130.000 lanpos-

tuetatik 100.000 inguru berreskuratu dira. Enplegu sorrera ekonomiaren sektore guztietan oinarritu zen, baina 

haien artean eraikuntza nabarmendu zen, %3,3ko aldakuntza tasa bat eskuratuta. 

Enplegu guztiaren bilakaera 
Urte arteko aldakuntza tasa  

Iturria: Eustat. 

Enplegua lehen arloan 
Urte arteko aldakuntza tasak 

  
Enplegua eraikuntzan 

Urte arteko aldakuntza tasak 

5. orrialdea 

 

2019ko urria 

Enplegua industrian 
Urte arteko aldakuntza tasa Industriak enplegu sorrera motelena era-

kutsi zuen, urte arteko hazkundea %0,9an 

kokatuta. Hala eta guztiz ere, 2018ko hasi-

eran hartu zuen beheranzko joera galga-

tzea lortu zuen, azken hamabi hilekoetan 

ia 1.800 lanpostu garbi sortuz. Gehikuntza 

txiki horri esker, dagoeneko 208.000 la-

gun baino gehiago daude lanean sektore 

horretan, baina kopurua oso urrun dago 

oraindik krisiaren aurrean eskuratu ziren 

haietatik. 

Gizarte Segurantzako uztaileko eta abuztu-

ko afiliazioaren datuek goranzko joera bai-

eztatu zuten, urte arteko gehikuntza %

2,1era iritsita. Hala ere, gogoratu behar da 

tasa horiek zaintzaile ez profesionalengan 

eragina duen araudi aldaketa batek baldin-

tzatu dituela. Izan ere, afiliatuen talde hori 

alde batera uzten bada, hazkunde tasa zaz-

pi hamarren txikiagoa izango zen. Diferen-

tzia bereziki handia da emakumeen artean, 

zaintzaile gehienak emakumeak direlako. 

Gizarte Segurantzako afiliazioa 
Urte arteko aldakuntza tasa 

Iturria: Eustat eta Gizarte Segurantza. 

Enplegua zerbitzuetan 
Urte arteko aldakuntza tasa 

Industriatik aldenduta, zerbitzuek behe-

ranzko joerari jarraipena eman zioten, 

nahiz eta beren hazkunde tasak nabar-

men altuagoak izan ziren. Hain zuzen ere, 

zerbitzuen tasa %1,8an kokatu zen, hots, 

aurreko hiruhilekoan eskuratu zuena bai-

no bi hamarren beherago. Zenbaki abso-

lutuetan 696.000 lagun zeuden lanean 

zerbitzuetan, serie historiko osoan inoiz 

jaso den daturik gorena baita. 

